Ichki audit boshqarmasining 2025-yil I yarim yillik 
faoliyati natijalari boʻyicha 
HISOBOTI

1. Umumiy maʼlumotlar
Oʻzbekiston Respublikasi Suv xoʻjaligi vazirligining tizim tashkilotlari soni 290 tani tashkil etadi.
Vazirlik tizimida budjet intizomi, moliyaviy nazorat va profilaktik tadbirlarni yanada takomillashtirish maqsadida, joriy yilda Ichki audit boshqarmasi tarkibida 3 ta shtat birligidan iborat Masofaviy nazoratni amalga oshirish va xavf-xatarlarni baholash bo‘limi tashkil qilindi, natijada boshqarma shtat birligi soni 16 taga yetkazildi, hozirgi kunda boshqarmada jami 13 nafar xodimlar ish faoliyatini olib bormoqdalar va barcha xodimlar milliy malaka sertifikatlariga ega.

2. Ichki audit yillik rejasida tasdiqlangan ichki audit tadbirlarining hisobot davrida rejalashtirilgan qismining bajarilishi holati
Hisobot davrida jami 16 ta moliyaviy nazorat, profilaktik va budjet intizomini mustahkamlashga qaratilgan tadbirlar amalga oshirilgan boʻlib, ushbu tadbirlarda 104 ta obyekt oʻrganish ishlari bilan qamrab olingan.
Shundan:
Ichki audit boshqarmasining yillik ish rejasiga asosan, 6 ta tadbirlarda 78 ta obyektda audit tadbirlari amalga oshirilgan;
Ichki audit boshqarmasining yillik ish rejasidan tashqari (Huquqni muhofaza qiluvchi organlarning xatlari va boshqalarga asosan) 10 ta tadbirlarda 26 ta obyektda oʻrganish ishlari amalga oshirilgan.
Yuqorida koʻrsatilgan, 16 ta moliyaviy nazorat, profilakrik va budjet intizomini mustahkamlashga qaratilgan tadbirlardagi 104 ta obyekta 890 ta holatda jami 92 115,0 mln. soʻmlik moliyaviy xato va kamchiliklar aniqlandi.
Jumladan: 
- Budjet intizomini mustahkamlashga qaratilgan 7 ta profilaktik tadbirlarda jami 76 ta obyekta 499 ta holatda 79 892,0 mln. soʻmlik oʻrganish ishlari oʻtkazildi, amaldagi tartibga soluvchi meyoriy hujjatlarga zid ravishda xarajat qilinishi oldi olinishi boʻyicha 3 ta profilaktik tadbirda 56 ta obyekta 412 ta holatda 58 441,0 mln. soʻmlik, 1 ta maqbullashtirilgan mablagʻlar boʻyicha tadbirda 1 ta obyekda 1 ta holatda 103,0 mln. soʻmlik, 3 ta uslubiy xatoliklar boʻyicha tadbirda 19 ta obyekta 86 ta holatda 21 348,0 mln. soʻmlik budjet mablagʻlari tejamkorlik va barqarorlikni ta’minlash tamoyili asosida maqsadli hamda samarali xarajat qilinishiga yoʻnaltirildi. 
- Moliyaviy nazorat va budjet intizomini mustahkamlashga qaratilgan 10 ta tadbirlardagi 114 ta holatda 11 980,0 mln. soʻmlik moliyaviy xato va kamchiliklarga yoʻl qoʻygan 15 ta obyektdagi audit tadbirlari hujjatlari huquqni muhofaza qiluvchi organlarga huquqiy baho berish uchun yuborilgan.
3. Hisobot davrida oʻtkazilishi rejalashtirilgan, lekin amalga oshirilmagan ichki audit tadbirlari toʻgʻrisidagi maʼlumotlar
Hisobot davrida Ichki audit boshqarmasining yillik ish rejasiga kiritilgan 5 ta obyektda huquqni muhofaza qiluvchi organlar tomonidan moliyaviy nazorat tadbirlari olib borilayotganligi sababli, Oʻzbekiston Respublikasi Moliya vazirligining 2022-yil 22-noyabrdagi “Ichki audit tadbirlarini oʻtkazish qoʻllanmasini tasdiqlash toʻgʻrisida”gi (Oʻzbekiston Respublikasi Adliya vazirligi tomonidan 2022-yil 27-dekabrda 3406-son bilan roʻyxatdan oʻtgan) 63-sonli buyrugʻining 42-bandiga asosan, audit tadbirlari oʻtkazilmadi va ushbu holat oʻrnatilgan tartibda rasmiylashtirildi.

4. Ichki audit obyektlari tomonidan chora-tadbirlar rejasining bajarilishi toʻgʻrisidagi maʼlumotlar
Hisobot davrida Ichki audit boshqarmasi tomonidan amalga oshirilgan 16 ta moliyaviy nazorat, profilaktik va budjet intizomini mustahkamlashga qaratilgan tadbirlarda 104 ta obyekta, Ichki audit boshqarmasinig yillik rejasiga asosan 75 ta taklif va tavsiyalar ishlab chiqilgan va 20 ta taklif va tavsiyalarning ijrosi bajarilgan, shuningdek, rejadan tashqari tadbirlarda 23 ta taklif va tavsiyalar ishlab chiqilgan va 7 ta taklif va tavsiyalarning ijrosi bajarilgan, qolgan taklif va tavsiyalarning ijro muddati belgilanganligi sababli amalga oshirish jarayoni nazoratga olingan.

5. Hisob palatasining “Masofaviy nazorat” ААТ orqali kelib tushgan xavf tahlilari
Hisobot davrida, Ichki audit boshqarmasining Masofaviy nazoratni amalga oshirish va xavf-xatarlarni baholash bo‘limi tomonidan oʻtkazilgan masofaviy audit tadbirlarida 1088 ta holatda 62 796,3 mln. soʻmlik risk tahlilari boʻyicha shubhali moliyaviy operatsiyalar aniqlandi.
Jumladan:
1. Arzon va tez eskiruvchi buyumlar va inventarlarni xaridi uchun ajratilgan mablag‘lar tahlili (42-52-110-modda) yo‘nalishi bo‘yicha aniqlangan risk-tahlilari 47 ta holatda 20 099,0 mln. so‘mni tashkil etadi. 
Ushbu risk-tahlilarining 47 tasida 20 099,0 mln. so‘mlik o‘rganish ishlari olib borilgan va 7 ta holatda 3 414,1 mln. so‘mlik risk-tahlilari o‘z tasdig‘ini topgan.
2. Vafot etgan fuqarolarga UzASBOdan oylik ish haqi hisoblanganligi yo‘nalishi bo‘yicha aniqlangan risk-tahlilari 2 ta holatda 4,2 mln. so‘mni tashkil etadi.
Ushbu risk-tahlilarining 2 tasida 4,2 mln. so‘mlik o‘rganish ishlari olib borilgan va 2 ta holatda 4,2 mln. so‘mlik risk-tahlilari o‘z tasdig‘ini topgan.
3. Davlat xaridlarida narx tahlili yo‘nalishi bo‘yicha aniqlangan risk-tahlilari 10 ta holatda 6 180,0 mln. so‘mni tashkil etgan. 
Ushbu risk-tahlilarining 10 tasida 6 180,0 mln. so‘mlik o‘rganish ishlari olib borilgan va 3 ta holatda 609,4 mln. so‘mlik risk-tahlilari o‘z tasdig‘ini topgan.
4. Mansabdor shaxslarga bog‘liq yetkazib beruvchilar bilan tuzilgan shartnomalar yo‘nalishi bo‘yicha aniqlangan risk-tahlilari 112 ta holatda 24 633,1 mln. so‘mni tashkil etadi. 
Ushbu risk-tahlilarining 112 tasida 24 633,1 mln. so‘mlik o‘rganish ishlari olib borilgan va 10 ta holatda 635,9 mln. so‘mlik risk-tahlilari o‘z tasdig‘ini topgan.
5. Manfaatlar to‘qnashuvi (to‘g‘ridan-to‘g‘ri) yo‘nalishi bo‘yicha aniqlangan risk-tahlilari 11 ta holatda 7 658,5 mln. so‘mni tashkil etadi. 
Ushbu risk-tahlilarining 11 tasida 7 658,5 mln. so‘mlik o‘rganish ishlari olib borilgan va 2 ta holatda 75,2 mln. so‘mlik risk-tahlilari o‘z tasdig‘ini topgan.
6. Nepotizm tahlili yo‘nalishi bo‘yicha aniqlangan risk-tahlilari 113 ta holatni tashkil etadi. 
Ushbu risk-tahlilarining 113 tasida o‘rganish ishlari olib borilgan va 28 ta holatda risk-tahlilari o‘z tasdig‘ini topgan.
7. To‘gʻridan-to‘gʻri shartnomalar monitoringi yo‘nalishi bo‘yicha aniqlangan risk-tahlilari 89 ta holatda 2 318,1 mln. so‘mni tashkil etadi.
Ushbu risk-tahlilarining 89 tasida 2 318,1 mln. so‘mlik o‘rganish ishlari olib borilgan. O‘rganishi ishlari natijasiga ko‘ra, yuqori turuvchi tashkilotlarning ochiqlanmagan mahfiy hujjatlariga asosan to‘g‘ridan-to‘g‘ri shartnomalar tuzilishiga ruxsat berilgan hamda Moliya va iqtisodiyot vazirligining g‘aznachilik bo‘linmalaridan o‘rnatilgan tartibda ro‘yxatdan o‘tkazilgan, shu munosabat bilan audit xodimlari tomonidan risk-tahlillari o‘z tasdig‘ini topmagan deb baholangan.
8. Xorijda bo‘lgan fuqarolarga ish haqi to‘lanishi yo‘nalishi bo‘yicha aniqlangan risk-tahlilari 2 ta holatda 4,3 mln. so‘mni tashkil etadi. 
Ushbu risk-tahlilarining 2 tasida 4,3 mln. so‘mlik o‘rganish ishlari olib borilgan va 2 ta holatda 4,3 mln. so‘mlik risk-tahlilari o‘z tasdig‘ini topgan.
9. YaMMTda mehnat shartnomalarsiz UzASBO dasturiy majmuasida oylik ish haqi hisoblanganligi yo‘nalishi bo‘yicha aniqlangan risk-tahlilari 702 ta holatda 1 899,1 mln. so‘mni tashkil etadi. 
Ushbu risk-tahlilarining 702 tasida 1899,1 mln. so‘mlik o‘rganish ishlari olib borilgan va 71 ta holatda 137,4 mln. so‘mlik risk-tahlilari o‘z tasdig‘ini topgan.
Yuqoridagi shubhali moliyaviy operatsiyalarning barchasida, Ichki audit boshqarmasi tomonidan 1088 ta holatda 62 796,3 mln. soʻmlik oʻrganish ishlari oʻtkazildi. Ushbu oʻrganish ishlari natijasiga koʻra, 125 ta holatda 4 880,5 mln. soʻmlik moliyaviy xato va kamchiliklar oʻz tasdigʻini topdi hamda oʻrnatilgan tartibda ushbu kamchiliklarni bartaraf etish choralari koʻrildi.

6. Ichki audit xizmati faoliyati sifatini taʼminlash (baholash) va oshirish boʻyicha amalga oshirilgan ishlar
Ichki audit boshqarmasi faoliyatini samarali tashkil etiliganligini yanada takomillshtirish maqsadida vakant boʻlgan 3 ta shtat birligini toʻldirish maqsadida www.vacancy.argos.uz platformasiga e’lonlar joylashtirildi.
Shuningdek, Ichki audit boshqarmasi xodimlarini amaldagi qonunchilikdagi oʻzgarishlardan, yangiliklardan havardor boʻlishlari, ushbu yangiliklarni amaliyotda qoʻllashlari, provard natijada budjet va budjetdan tashqari mablagʻlari maqsadli va samarali ishlatilish boʻyicha malakalarini mustahkamlashlari maqsadida:
- Oʻzbekiston Respublikasi Hisob palatasi tomonidan, 2025-yil 30-yanvar kuni “Ichki audit xizmatlari faoliyatini yanada takomillshtirish” mavzusidagi;
- Oʻzbekiston Respublikasi Hisob palatasi tomonidan, 2025-yil 20-may kuni “Moliyaviy nazoratni amalga oshirishda axborot texnoligiyalaridan foydalanish” mavzusidagi;
- Oʻzbekiston Respublikasi Hisob palatasi hamda Iqtisodiyot va moliya vazirligi hamkorligida 2025-yil 20-iyun kuni tashkil etilgan “Xavflarni boshqarish tizimini samarali tashkil etish” mavzusidagi oʻquv seminarlarida ishtirok etdi;
- Oʻzbekiston Respublikasi Iqtisodiyot va moliya vazirligi tomonidan 2025-yil 10-iyul kuni “Yevropa Ittifoqi loyihasi doirasida xorijiy ekspertlar tomonidan Qishloq xoʻjaligi vazirligi tizim tashkilotlarida oʻtkazilgan ichki nazorat tizimining samaradorlik auditi hamda uning natijalari” mavzusidagi oʻquv seminarlarida ishtirok etdi. 
Bundan tashqari, Oʻzbekiston Respublikasi Iqtisodiyot va moliya vazirligi huzuridagi Moliya organlari hamda budjet tashkilotlarining moliya-hisob boʻlinmalari xodimlarini tayyorlash va qayta tayyorlash oʻquv markazida 5 nafar Ichki audit boshqarmasi xodimlari Ichki audit milliy malaka sertifikatiga ega boʻlgan Respublika va mahalliy ijro etuvchi hokimiyat organlarining ichki audit xizmati hamda davlat moliyaviy nazorati inspeksiyasi xodimlarining malakasini oshirish kursi boʻyicha oʻz malakalarini oshirdilar va test imtihonlaridan yetarli ballarni qoʻlga kiritib malaka oshirganlik guvohnomasiga ega boʻldi.

7. Davlat organi va tashkiloti tizimidagi budjet hisobidan moliyalashtirilmaydigan nobudjet muassasa va tashkilotlarda moliyaviy-xoʻjalik faoliyati boʻyicha oʻtkazilgan nazorat ishlariga oid hujjatlarning monitoringi yuzasidan amalga oshirilgan ishlar
Vazirlik tizimida budjet hisobidan moliyalashtiriladigan nobudjet muassasa va tashkilotlar mavjud emas.

8. Aniqlangan tizimli kamchiliklar, xavflar va ularning oldini olish hamda bartaraf etish boʻyicha koʻrilayotgan choralar (taklif va tavsiyalar)
[bookmark: _Hlk175239749]Tizim tashkilotlarida tovar, ish va xizmatlarni sotib olish jarayonida yoʻl qoʻyilayotgan qator kamchiliklarga yo‘l qo‘yilishining oldini olish maqsadida Ichki audit boshqarmasi tomonidan Davlat harid jarayonida doimiy ravishda masofaviy nazorat ishlari yoʻlga qoʻyilgan, bunda asosan Davlat xarid jarayonida manfaatlar toʻqnashuvi, affillanganlik holatlariga urgʻu berib kelinmoqda.  
Shuningdek, Oʻzbekiston Respublikasi Vazirlar Mahkamasining 2021-yil 
23-fevraldagi “Qishloq xoʻjaligi ishlab chiqaruvchilarining suvni tejaydigan sugʻorish texnalogiyalarini joriy etish boʻyicha xarajatlarning bir qismini qoplash chora-tadbirlari toʻgʻrisida”gi 95-sonli qarori va O‘zbekiston Respublikasi Prezidentining 2022-yil 1-martdagi “Qishloq xo‘jaligida suvni tejaydigan texnologiyalarni joriy etishni yanada takomillashtirish chora-tadbirlari to‘g‘risida”gi PQ-144-sonli qarori bilan paxta xomashyosini yetishtirish jarayoniga suv tejovchi uskunalarni joriy qilgan qishloq xo‘jaligi korxonalariga davlat budjeti mablagʻlari hisobidan subsidiyalar ajratish tartibi belgilangan, ushbu tartib doirasida Davlat budjeti mablagʻlari hisobidan ajratilayotgan subsidiya mablagʻlarini maqsadli, samarali va manzilli ajratilishi boʻyicha profilaktik tadbirlarni amalga oshirish maqsadida ajratilishi rejalashtirilgan subsidiyalar ajratilishidan avval Ichki audit boshqarmasi xodimlari tomonidan joyiga chiqgan holda paxta xomashyosini yetishtiruvchi qishloq xoʻjaligi korxonalari tomonidan yuqorida ko‘rsatilgan me’yoriy hujjatlar talablari doirasida suvni tejovchi texnalogiyalar joriy etilganligi yoki etilmaganligi o‘rganilib, subsidiya mablag‘lari ajratish yoki ajratmaslik yuzasidan xulosa berish amaliyoti qatiy joriy qilingan.

9. Davlat organi va tashkiloti faoliyatida budjet intizomini mustahkamlash, xavflarni profilaktika qilish hamda budjet xarajatlari natijadorligi va samaradorligini oshirish boʻyicha takliflar
Budjet mablag‘laridan tejamkorlik va barqarorlikni ta’minlash tamoyili asosida maqsadli, samarali xarajatlarni toʻg’ri amalga oshirish hamda suv xoʻjaligi tizimini iqtisodiy yoʻnalishida malakali kadrlar bilan ta’minlash maqsadida, tizimdagi hisobchilar va iqtisodchilarni har yili bosqichma-bosqich Oʻzbekiston Respublikasi Iqtisodiyot va moliya vazirligi huzuridagi Moliya organlari hamda budjet tashkilotlarining moliya-hisob boʻlinmalari xodimlarini tayyorlash va qayta tayyorlash oʻquv markazida malakalarini oshirish ishlarini tashkil etish maqsadga muvofiq.

10. Ichki audit xizmati faoliyatini rivojlantirish boʻyicha takliflar
[bookmark: _Hlk206412819]Vazirlikning quyi tashkilotlari tomonidan amalga oshirilayotgan davlat xarid jarayonlarini masofadan auditdan oʻtkazish, manfaatlar toʻqnashuvi, affillanganlik holatlari boʻyicha profilaktik tadbirlarni amalga oshirish maqsadida, xarid jarayonidagi IP-manzil va boshqa ma’lumotlarni kuzatish imkonini yaratish.

11. Ichki audit tuzilmasi xodimlari faoliyati samaradorligini baholash natijalari
Ichki audit boshqarmasi 13 nafar xodimlari faoliyati samaradorligini baholash natijalariga koʻra:
- Ichki audit xizmati xodimlari tomonidan, 2025-yilning II choragida budjet toʻgʻrisidagi qonunchilik buzilishi holatlarining oldini olishdagi natijalar boʻyicha jami 130 ta holatda 42 604,8 mln. soʻmlik budjet mablag‘larini maqsadli va samarali ishlatilishi yuzasidan profilaktik tadbirlarni amalga oshirishga erishdilar;
- Ichki audit xizmati xodimlari tomonidan, 2025-yilning II choragida masofaviy nazoratni amalga oshirishda jami 232 ta holatlarda 12 601,4 mln. soʻmlik shubhali moliyaviy operatsiyalar aniqlandi;
- 2025-yilning I yarim yilligida Ichki audit xizmati xodimlari tomonidan berilgan taklif va tavsiyalarning ichki audit obyektlari tomonidan bajarilishi natijalari Ichki audit boshqarmasinig yillik rejasiga asosan 26 ta taklif va tavsiyalar ishlab chiqilgan va 5 ta taklif va tavsiyalarning ijrosi bajarilgan, qolgan taklif va tavsiyalarning ijro muddati belgilanganligi sababli amalga oshirish jarayoni nazoratga olingan.
Ichki audit xizmati xodimlari faoliyatining samaradorligi Yigʻma koʻrsatkichlari natijasiga koʻra, 13 nafar xodim 71–84% oralig‘ida baholanib yaxshi darajasiga ega boʻlganliklari ma’lum boʻldi.
